
Słowo tydźenja je z pjera Lubiny Hajdukoweje.

STRACHULA

a)  čłowjek, kiž so spěšnje boji
b)  wěža na Wonkownej Lawskej
c)  mytiska bytosć, kotraž po nocach we Łužicy šeri

Prawa je wotmołwa a.

Strachula je čłowjek, kotryž so boji. Tute słowo móžemy runje tak za mužow kaž za žony wužiwać.  
Je to (wot)hódnoćace pomjenowanje.

Takle móžeš to tež prajić
bojazliwc, mamla, fajfka, zaječa koža

Přikłady z rěčneho korpusa
Wito njebě mamla ani strachula a njezhubi hłowu. (Albert Wawrik, Za kerkom wólša. Stare serbske 
powěsće, Budyšin 1982)
Někotryžkuli druhi pachoł by sej snadź to překusał, pušćić so do toho trašnišća, ale Krabat njeběše 
strachula, a jeho zatrach njeběše, šerjenjam hladać do wočow. (Měrćin Nowak-Njechorński, Mištr Krabat. 
Powědka wo dušnym serbskim kuzłarju, Budyšin 1954)


